
«ӨРКЕН» балалардың әл-ауқатын арттыру ұлттық ғылыми-
практикалық институты» КеАҚ Ғылыми-әдістемелік кеңесі ұсынады. 
(14.04.2026 ж. №4 хаттама)

Жыл сайынғы «Терезе-SAFE» республикалық науқанын 
ұйымдастыру және өткізу жөніндегі әдістемелік ұсынымдар.  
Әдістемелік ұсынымдар. – Алматы: «ӨРКЕН» балалардың әл-ауқатын 
арттыру ұлттық ғылыми-практикалық институты, 2026. – 68 б.

Осы әдістемелік ұсынымдар Қазақстан Республикасы 
Үкіметінің 2026 жылғы 29 қаңтардағы №56 «2026–2030 жылдарға 
арналған «Қазақстан балалары» тұжырымдамасын бекіту туралы» 
қаулысына сәйкес өткізілетін «Терезе–SAFE» республикалық науқаны 
аясында әзірленді. Әдістемелік ұсынымдар балалардың терезеден 
құлап кетуіне байланысты жарақаттану мен қайғылы жағдайлардың 
алдын алуға арналған. Құжатта ақпараттық-түсіндіру және көрнекі 
материалдар жинақталған: жадынамалар, постерлер, комикстер, 
жапсырмалар. Бұл материалдар науқанға қатысушыларға баспа 
және электрондық нұсқада ұсынылған.

©НАО «Өркен», 2026

КІРІСПЕ

«Менің үйім – менің қорғаным». Өкінішке қарай, көне нақылда 
айтылғандай, бұл қорған балалар үшін әрдайым қауіпсіз емес. 
Себебі, бала үшін үй – айналаны танып-білуге, зерттеуге арналған 
кеңістік. Мұндағы әрбір бұрыш – олар үшін нағыз «бақылау 
нүктесі». Әсіресе терезелер, есіктер мен балкондар балада ерекше 
қызығушылық тудырады. Ал терезе алды – сырттағы тіршілікті 
тамашалауға арналған ең қызықты орын!

Дәл осы балаға тән қызығушылықтың астарында ең 
үлкен қауіп жасырынған. Мұнда мәселе баланы көзден таса 
қылған «жауапсыз» ата-анада емес. Қорқыныш сезімін білмеу, 
қауіпті сезбеу және түсінбеу, биіктіктен қорықпау – бұл бала 
психологиясының табиғи, туа біткен ерекшелігі. Бала үшін 
терезедегі әйнек пен тордың үй ішіндегі басқа да заттардан 
айырмашылығы жоқ. 

Алайда, құрғақ статистиканың артында тұрған шынайы 
оқиғалар қорқынышты. Жыл сайын күн жылына бастағанда 
балалардың терезеден құлап кету оқиғалары күрт артады. Бұл 
көбіне 1–6 жас аралығындағы балаларға тән. Көп жағдайда үйде 
үлкендер бола тұра, қас қағым сәт қайғылы жағдайға себеп болып 
жатады.  Кейбіреулер москиттік торға сеніп, оны қорғаныс құралы 
деп ойлайды. Алайда ол тіпті бір жасар баланың салмағын көтере 
алмайды, керісінше, жалған қауіпсіздік сезімін тудырып, баланың 
назарын өзіне аударады.

Қазақстан Республикасы Үкіметінің 2026 жылғы 29 
қаңтардағы №56 қаулысымен бекітілген «Қазақстан балалары» 
тұжырымдамасына сәйкес 2026–2030 жылдарға арналған «Терезе 
– SAFE» республикалық науқаны жыл сайын өткізіледі. Бұл науқан 
балалардың терезеден құлап кетуінен болатын жарақаттар мен 
қайғылы жағдайлардың алдын алуға бағытталған.

Мақсаты мен міндеттері
Мақсаты – ата-аналар қауымдастығы арасында түсіндіру 

және алдын алу жұмыстарын жүргізу арқылы терезелер мен 
терезе конструкцияларын қауіпсіз пайдалану ережелерін бұзуға 
байланысты қауіп-қатерлер туралы хабардарлықты арттыру; 
балалардың терезеден құлау жағдайларын азайту, сондай-ақ 
балалар жарақаты мен қайғылы жағдайлардың деңгейін төмендету 
үшін үйде қауіпсіз орта қалыптастыру мәдениетін орнықтыру.

Міндеттері
Ақпараттық-түсіндіру жұмысы. Үй жағдайында терезелер мен 

терезе құрылымдарын пайдалану кезінде қауіпсіздік нормалары, 
талаптары мен ережелерін сақтау бойынша нақты әрі түсінікті 
нұсқаулықтарды тарату.

Мотивациялық жұмыс. Ата-аналарды терезелерге сенімді 
қорғаныс құралдары мен құрылғыларын (бұғаттау механизмдері, 

торлар, құлыптар, фиксаторлар және т.б.) орнатудың өмірлік маңызы 
бар екенін түсінуге ынталандыру.

Профилактикалық жұмыс. Балалармен болатын жазатайым 
оқиғалардың алдын алу және оларға жол бермеу, сондай-ақ қауіпсіз 
өмір сүру ортасын құру мақсатында жоғары қауіпті аймақтарды 
анықтау. Терезе қауіпсіздігі автомобильдегі қауіпсіздік белдігін 
тағу сияқты жалпыға бірдей қабылданған нормаға айналатындай 
қоғамдық резонанс тудыруға ықпал ету.

Науқанның қоғамдағы маңызы. Науқанның мақсаты мен 
міндеттерін жыл сайын жүйелі түрде жүзеге асыру қоғамдық санада 
оң нәтижелер мен позитивті өзгерістерге әкеледі, бұл төмендегі 
факторлардан көрініс табады.

Күтілетін нәтижелер
Балалардың өмірі мен денсаулығын сақтау: тұрғын үйлерді 

қауіпсіз терезелермен және терезе конструкцияларымен жабдықтау 
бойынша қабылданған шаралардың нәтижесінде балалар жарақаты 
мен қайғылы жағдайлардың деңгейін төмендету.

Саналы және жауапты ата-ана болу: ата-аналарда өте мұқият 
әрі қырағы болу қабілетін, балалар қауіпсіздігіне саналы және адал 
қарау дағдыларын қалыптастыру.

Қауіпсіз орта қалыптастыру: тұрғын үй кешендеріндегі 
қауіпсіздік стандарттарын, нормалары мен талаптарын өзгерту; 
тұрғын үйді пайдалануға бергенге дейін оған сақтандыру-қорғаныс 
механизмдерін орнату қажеттілігін ресми-құжаттық түрде растау 
және бекіту.

Мәселенің маңыздылығын және оның салдарының ауырлығын 
қоғамдық деңгейде түсіну: баланың тіпті аз ғана биіктіктен (екінші-
үшінші қабат деңгейінен) құлауы бас сүйегінің, омыртқаның және 
ішкі мүшелердің өте ауыр жарақаттануына әкеп соғады, бұл ұзақ 
емделуді және кейінгі оңалтуды қажет етеді.

Визуалды материалдар: қолданудың рөлі, мәні мен 
маңыздылығы. Жоғары технологиялар мен ақпараттық төңкеріс 
заманында құрғақ статистикалық деректер мен цифрлар жиі 
назардан тыс қалып жатады. Мұндай кезде визуалды құралдар 
көмекке келеді: чек-листер, постерлер, жадынамалар, комикстер, 
жапсырмалар және т.б. Олардың қоғамдық пікір қалыптастырудағы, 
қауіпсіз әрі жайлы өмір сүру бағдарларын айқындаудағы рөлі 
ерекше өзектілік пен құндылыққа ие болады.

Визуалды көрініс. Терезе жақтауындағы ашық түсті логотип-
жапсырма немесе лифт ішіндегі постер шартсыз рефлекс, яғни 
өзіндік «триггер» ретінде әсер етеді. Бұл ересек адамды терезенің 
немесе есіктің жабық тұрғанын автоматты түрде тексеруге 
мәжбүрлейді. Стилі мен тақырыбы әртүрлі ақпараттар ортақ 
визуалды жүйеге бірігіп, танымал науқанның нышанына айналып, 
ондағы ақпаратқа деген сенімді арттырады.

Мазасыздықты төмендетуге бағытталған іс-қимылдар. Егер 

балаға жай ғана көмектесу мүмкін болса, оны қорқытудың не керегі 
бар? Визуалдау құралдары нақты алгоритмді ұсынады. Мәселен, 
«Қауіпсіздік ережелерін сақтасаң, балаң да қауіпсіздікте болады».

Балаларға қамқорлық көрсету: қарапайымдылық пен 
қолжетімділік. Қорқынышты немесе қара түспен боялмаған 
комикстер мен суреттер бүлдіршіндерге терезе алдында өзін-өзі 
ұстау ережелерін тез әрі оңай есте сақтауға көмектеседі.

Әзірленген визуалды құралдардан барынша пайда алу үшін, 
оларды өз қызметіңіздің ерекшеліктеріне сәйкес таңдаған жөн.

Материалдар Науқанға қатысушылардың барлық санаттарына 
арналған. «Терезе – SAFE» республикалық науқанын өткізу туралы 
ережеге қосымшадан әрбір қатысушы оның ережелерімен таныса 
алады және өз қызметінде пайдалы болатын материалдарды таңдап 
ала алады.

Ақпараттық материалдарды электронды түрде де, басып 
шығарылған нұсқада да пайдалануға болады. Баспа нұсқасын 
таңдаған кезде мыналарды ескеру қажет:

- толық түсті баспа 4+0;
- А4 форматы;
- тығыздығы 80, 200 г;
- өздігінен жабысатын қағаз.
Материалдардың электронды нұсқалары сайтта, бейнеконтент 

жасау кезінде қолданылады және ресми парақшаларда 
жарияланады.

Біздің ортақ мақсатымыз – терезелердің ең алдымен әзіл 
мен ойынға арналмаған, жоғары қауіпті аймақ екенін балалар мен 
ересектердің санасына жеткізу. Біз негізсіз қорқытуға (фобияға) 
қарсымыз, бірақ өмірді қауіпсіз әрі тыныш ететін тұрмыстағы дұрыс 
және пайдалы әдеттерді қолдаймыз.

Ағартушылық-ақпараттық жұмыс, ашық және жасырын 
қауіп-қатерлерді анықтау, олардың алдын алу және болдырмау, 
профилактикалық шаралар – бұл үлкен мәселелерге, кейде нағыз 
қасіретке әкеп соғуы мүмкін «үнсіз» індетпен күресудің жолдары.

Ата-аналардың хабардарлығы, мұқияттылығы мен қырағылығы 
бала қауіпсіздігінің қалқанына айналуы тиіс.

БАЛАЛАРДЫҢ ТЕРЕЗЕДЕН ҚҰЛАУЫНАН 
БОЛАТЫН ЖАРАҚАТТАР МЕН ӨЛІМНІҢ 

АЛДЫН АЛУ МАҚСАТЫНДА 
ЖЫЛ САЙЫНҒЫ «ОКНО – SAFE» 

РЕСПУБЛИКАЛЫҚ НАУҚАНЫН ӨТКІЗУ ТУРАЛЫ 
ЕРЕЖЕ

ЖАЛПЫ ЕРЕЖЕ
Бұл Ереже Қазақстан Республикасы Үкіметінің 2026 жылғы 

29 қаңтардағы №56 «2026-2030 жылдарға арналған «Қазақстан 
балалары» тұжырымдамасын  бекіту туралы» қаулысына сәйкес 
әзірленген және «Қауіпсіз терезе» науқанының (бұдан әрі – 
Науқан) мақсаты, міндеттері, өткізу тәртібі мен мерзімдерін 
айқындайды.

Науқан көпқабатты тұрғын үйлерде тұратын 
балалардың қауіпсіздігін қамтамасыз етуге және нормативтік, 
ұйымдастырушылық, ақпараттық және профилактикалық 
шараларды іске асыру арқылы қайғылы жағдайлардың алдын алуға 
бағытталған.

Науқан Қазақстан Республикасының аумағында мемлекеттік 
және жергілікті атқарушы органдардың, үкіметтік емес ұйымдардың, 
қоғамдық бірлестіктердің, сондай-ақ бұқаралық ақпарат 
құралдарының (БАҚ) қатысуымен өткізіледі.

Балалардың терезеден құлауынан туындайтын жарақаттар 
бойынша ресми деректерді талдау жазатайым жағдайлардың 
артқанын көрсетеді. Әсіресе, 2-ден 5 жасқа дейінгі балалар арасында 
мұндай жағдайлар жиі кездесетіні анықталған. Қабылданып жатқан 
заңнамалық, профилактикалық шараларға, сондай-ақ ақпараттық 
түсіндіру жұмыстарына қарамастан, мәселе өзекті болуда және 
қайғылы салдарды болдырмау мақсатында алдын алу жұмыстарын 
күшейтуді талап етеді.

Негізгі себептер ересектер тарапынан жеткілікті бақылаудың 
болмауы, ата-аналардың өз міндеттерін тиісінше орындамауы, 
сондай-ақ терезелерде қорғаныс құралдарының орнатылмауы. 
Қосымша қауіп тудыратын факторларға жиһаздың дұрыс 
орналаспауы және қауіпсіз деген жалған сезім қалыптастыратын 
москит торлары жатады.

Халықаралық тәжірибе балалардың терезеден құлауының 
алдын алуы бойынша  кешенді шаралардың тиімділігін растайды. 
Қауіпсіз орта құру және қорғаныс құрылғыларын енгізу арқылы 
жарақаттану деңгейі төмендетілуде.

Ең тиімді профилактикалық шаралар – терезе шектегіштерін, 
торларын және блокираторларын орнатуға қатысты заңнамалық 
талаптарды қабылдау және олардың қатаң сақталуын қамтамасыз 

ету, сондай-ақ ақпараттық науқандар жүргізу. Ұлыбритания мен 
АҚШ-та міндетті нормалар енгізілгеннен кейін өлім жағдайларының 
саны айтарлықтай азайған. Греция, Шотландия және Швециямен 
қатар, Еуропа елдерінде бір қабаттан жоғары ғимараттарда 
балалардың терезеден құлап кетуінің алдын алу үшін қорғаныс 
тетіктерімен міндетті түрде жабдықтауды міндеттейтін заңдар 
қолданылады.

НАУҚАННЫҢ МАҚСАТЫ МЕН МІНДЕТТЕРІ
2.1. Науқанның мақсаты: балалардың терезеден құлауына 

байланысты жарақаттануы мен қайтыс болуы жағдайларын азайту, 
қауіпсіздік мәдениетін қалыптастыру және алдын алу шараларын 
күшейту.

2.2. Науқанның міндеттері:
2.2.1. Халықты балалардың терезеден құлау тәуекелдері, мұндай 

оқиғалардың себептері және олардың өмірі мен денсаулығына 
тигізетін ықтимал салдары туралы ақпараттандыру деңгейін 
арттыру. 

2.2.2. Ата-аналар мен өзге де заңды өкілдерде балалардың 
қауіпсіз өмір сүру жағдайларын қамтамасыз етудің тұрақты 
мәдениетін қалыптастыру, оның ішінде терезе ашылуын шектейтін 
құрылғыларды, қауіпсіздік құлыптарын және басқа да қорғаныс 
тетіктерін міндетті түрде орнату.

2.2.3. Кәмелетке толмағандардың қауіпсіздігін қамтамасыз ету 
бойынша міндеттерді тиісінше орындамағаны үшін ата-аналардың, 
заңды өкілдердің жеке жауапкершілігін күшейту. 

2.2.4. Балаларда қауіпсіз мінез-құлықтың бастапқы дағдыларын 
қалыптастыру, ашық терезелер мен балкондардың ықтимал 
қауіптілігі туралы түсініктерін дамыту.

2.2.5. Тұрғын үй-жайлардың техникалық қорғаныс 
құралдарымен (терезе бұғаттағыштары, құлыптар, торлар, 
шектегіштер) жабдықталуына мониторинг жүргізу.

ӨТКІЗУ ТӘРТІБІ
3.1. Науқан уәкілетті және жергілікті атқарушы органдар 

тарапынан жыл сайын сәуірден қыркүйекке дейін өткізіледі. 
3.2. Науқанды өткізу барысында әзірленген бірыңғай ұран, 

науқанның көрнекі стилі, бұқаралық ақпарат құралдары мен 
әлеуметтік желілерде орналастыруға арналған жадынамалар, 
инфографикалар, бейнероликтер түріндегі ақпараттық материалдар 
пайдаланылады.

3.3. Балалардың терезеден құлап кетуінің алдын алу 
шараларын насихаттау мақсатында қоғам қайраткерлерін, үкіметтік 
емес ұйымдардың өкілдерін, блогерлерді, журналистерді және өзге 
де қоғамдық пікір көшбасшыларын тарту ұсынылады.

НАУҚАНДЫ ІСКЕ АСЫРУ АЛГОРИТМІ
4.1. Дайындық кезеңі

Республикалық және аймақтық деңгейде үйлестіру топтарын 
қалыптастыру.

Іс-шаралардың күнтізбелік жоспарын бекіту және жауапты 
орындаушыларды бөлу.

Балалар мен ата-аналарға арналып әзірленген ақпараттық 
материалдарды, постерлерді, жадынамаларды лифттерде, 
кіреберістерде, білім беру және денсаулық сақтау ұйымдарында, 
ақпараттық арналарда, ата-аналар чаттарында және әлеуметтік 
желілерде таратуды қамтамасыз ету.

Жергілікті және республикалық БАҚ-пен, блогерлермен 
өзара іс-қимыл жасау.

4.2. Науқанды іске асыру
Республикалық және аймақтық деңгейде Науқанның 

басталғаны туралы ресми хабарлау.
Мемлекеттік органдардың, салалық ведомстволардың 

және қоғамдық ұйымдардың өкілдерінің қатысуымен баспасөз 
конференциясы өткізіледі. Интернет-ресурстар мен әлеуметтік 
желілерде ресми мәлімдемелер жарияланады. Өңірлерге 
науқанның мақсаты, міндеттері және қатысу форматы түсіндірілген 
ақпараттық хаттар жолданады. Аудиторияны барынша қамту 
ету үшін елдің барлық облыстарында/қалаларында бір мезгілде 
ақпараттық толқын іске қосылады. 

«Қауіпсіздік минуты» туралы ақпаратты жаппай тарату. 
«Қауіпсіздік минуты» ата-аналарға терезелердің қауіпсіздігін 

күн сайын тексеру әдетін қалыптастыруға бағытталған. Күнделікті 
терезелердің жабық болуын, терезе маңында жиһаздың тұрмауын, 
балкон есіктерінің жабық болуын қадағалау қажеттілігі туралы 
ақпаратты (чек-парақтар, жапсырмалар, постерлер, жадынамалар) 
тарату ұсынылып, «Қауіпсіздік минутын» әрбір ата-ананың күнделікті 
дағдысына айналдыруға мүмкіндік береді.

Материалдарды республикалық және жергілікті БАҚ-та, 
қоғамдық орындарда орналастыру.

Әлеуметтік жарнамаларды, постерлерді, жадынамаларды, 
жапсырмаларды әлеуметтік желілерде, лифтілерде, көпқабатты 
үйлердің кіреберістерінде, білім беру және денсаулық сақтау 
ұйымдарында, қоғамдық көлікте, сондай-ақ LED-экрандар 
мен ақпараттық тақталарда  жүйелі түрде орналастыруды 
ұйымдастырады.

Республикалық және жергілікті БАҚ-та психологтер, 
төтенше жағдайлар қызметінің қызметкерлері, құқық қорғау 
органдары өкілдері және медицина қызметкерлері қатысатын 
апталық практикалық бейнероликтер, тікелей эфирлер, жаңалық 

сюжеттері, подкасттар ұйымдастырылуы тиіс. Оқиғалардың 
типтік себептерін талдау, қауіпсіз орта ұйымдастыру бойынша 
практикалық ұсыныстар беру, ата-аналардың сұрақтарына жауап 
беру қарастырылады.

4.3. Науқанды өңірлердің жергілікті атқарушы 
органдарымен бірлесіп өткізу

Тұрғын үй-жайларда қауіпсіз кеңістік ұйымдастыру.
Тұрғын үй ішінде жиһазды дұрыс орналастырмау тәуекелдері 

туралы ақпараттық-түсіндіру жұмыстарын жүргізу. Балалар 
терезеге шығу үшін жиһаздарды (дивандар, үстелдер, орындықтар) 
пайдалана алатынын түсіндіру. Жиһазды терезенің аумағынан 
кемінде бір метр қашықтықта орналастыруды ұсыну.

Тұрғын үй-коммуналдық шаруашылық (ТҮКШ) ұйымдары мен 
тұрғын үй қатынастары субъектілерін тарту.

Басқарушы компанияларға, мүлік иелері бірлестігіне (МИБ) 
және тұрғын үй қатынастары мен ТҮКШ саласындағы өзге де 
қатысушыларға тұрғындармен (ата-аналармен) ақпараттық-
түсіндіру жұмыстарын жүргізуді, көпқабатты үйлердің тұрғындарына 
қауіпсіздік ережелері бойынша профилактикалық нұсқаулықтар 
мен жадынамаларды буклет түрінде тарату,  балалар қауіпсіздігі 
ережелерін жалпы тұрғындар жиналысының күн тәртібіне енгізу 
ұсынылсын.

«Қауіпсіздікті тексеру күндері» шарасын өткізу. 
Жергілікті атқарушы органдарға жыл сайын тегін 

консультациялар, мониторинг жүргізу, терезе конструкцияларын 
тексеруді ұйымдастыру, анықталған тәуекелдерді жою бойынша 
ұсынымдар беру, халықтың әлеуметтік осал топтарынан (ӘОАТ) 
шыққан отбасыларға терезе бұғаттағыштарын орнатуға жәрдемдесу 
ұсынылады. Қауіптілігі жоғары аймақтарда тұратын, кішкентай 
балалары бар отбасыларға оңай орнатылатын терезе торларын 
өтеусіз негізде беру және т.б.

«Терезеңді тексер» еске салатын жапсырма бастамасын іске 
асыру.

Ата-аналарда терезе механизмінің жағдайын бақылауда ұстау 
дағдысын тұрақты түрде қалыптастыру мақсатында «Терезеңді 
тексер!» мазмұнды ескерту-жапсырмасын әзірлеу және тарату 
көзделеді.

Бұл жапсырмалар мектептер, емханалар, МИБ, басқарушы 
компаниялар және басқа да ұйымдар арқылы кеңінен таратылады.

Сонымен қатар көпқабатты тұрғын үйлердің ортақ пайдалану 
орындарында (лифтілерде, кіреберістерде, терезе маңында, 
терезе жақтауларында немесе өзге де қолайлы жерлерде) көрнекі 
материалдар орналастырылатын болады.

Ведомствоаралық өзара іс-қимыл.
Мемлекеттік органдар мен жергілікті өзін-өзі басқару 

органдарына білім беру, денсаулық сақтау, төтенше жағдайлар 
(ТЖ) органдары және қоғамдық бірлестіктердің қатысуымен 
ведомствоаралық өзара әрекеттестікті қамтамасыз ету, ақпараттық 
науқанды жүйелі жүзеге асыру мақсатында медиаплатформаларда 
бірлесіп әрекет ету ұсынылады.

Цифрлық және әлеуметтік платформаларды пайдалану.
Блогерлердің, сарапшылардың және т.б. қатысуымен 

Instagram, Reels, TikTok желілерінде тұрғын үй кеңістігін 
ұйымдастырудың қауіпсіз және қауіпті нұсқаларын көрсететін 
көрнекі инфографикалық материалдар мен роликтерді тарату 
ұсынылады.

Балалар мен тұрғындардың қатысуымен флешмоб және квест 
өткізу.

Мүлік иелерінің бірлестіктеріне (МИБ) көппәтерлі үйлердің 
тұрғындарын қатыстыра отырып, балаларға арналған флешмобтар, 
тақырыптық квестер мен челлендждер ұйымдастыру ұсынылсын. 
Іс-шаралар тұрғын үй кешендерінің аулаларында өткізілуі мүмкін 
және балалар мен ата-аналарда күнделікті өмірдегі қауіпсіз мінез-
құлық мәдениетін қалыптастыруға, оның ішінде үйдегі және 
ауладағы қауіпсіздік ережелері туралы хабардарлықты арттыруға 
бағытталуы тиіс.

МИБ және жаңа тұрғын үй кешендерімен жұмыс.
МИБ-пен бірлесіп көпқабатты үйлердің тұрғындарының 

терезелерге торлар, бұғаттағыштар орнатуын бақылау бойынша 
жұмысты, еріктілерді тарта отырып және халықты жұмыспен қамту 
бағдарламалары аясында жаңа тұрғын үй кешендерінің заңнамаға 
сәйкестігін тексеру бойынша рейдтері өткізу; тұрғындармен терезе 
қауіпсіздігінің, балаларды қадағалаудың маңыздылығы туралы 
кездесу өткізген орынды. 

4.4. Науқанды білім беру ұйымдарында өткізу
Бастауыш білім беру ұйымдарының оқушылары үшін «Қауіпсіз 

үй» тақырыбында тақырыптық сынып сағаттарын өткізу.
Балалардың жас ерекшеліктерін ескере отырып, бірыңғай 

әдістемелік сабақ жоспарын әзірлеу көзделеді. Оған интерактивті 
элементтер енгізіледі: жағдаяттық тапсырмалар, нақты мысалдарды 
талқылау, қысқа бейнероликтерді көру. Мұндай тәсіл мектеп 
оқушыларына ашық терезелердің қауіпін түсінуге және үйде қауіпсіз 
мінез-құлық ережелерін меңгеруге көмектеседі.

Қосымша ретінде сұрақ-жауап ойындары, сурет байқаулары 
және шағын жобаларды қамтитын қауіпсіздік тақырыбында апталық 
өткізу ұсынылады. 

Мектепке дейінгі білім беру ұйымдарында ойын арқылы 
сабақтар өткізу.

Көрнекі құралдар, терезе макеттерін, «қауіпті/қауіпсіз» 
карталарын  пайдалана отырып, оқу ойындарын жүйелі түрде 

ұйымдастыру. Балалардың ересектерсіз ашық терезеге жақындамау 
дағдысын қалыптастыру олардың  білімін қайталау арқылы нығаяды, 
сондықтан тәрбиешілердің күн сайын қауіпсіздік ережелерін еске 
салып отыруы өте маңызды.

Қуыршақ қойылымдары, интерактивті ертегілер және оқытуға 
арналған мультимедиялық материалдар форматында өткізу 
мүмкіндігі қарастырылады.

Ата-аналарға арналған ақпараттық кеңес беру және 
кездесулер.

Ата-аналар жиналыстарын ұйымдастыру барысында көрнекі 
материалдарды (презентациялар, бейнероликтер, инфографика) 
көрсету қарастырылады. Жиналыстарға төтенше жағдайлар 
қызметкерлері, медицина мамандары және психологтер 
шақырылып, балалардың терезеден құлауының себептері мен 
салдары түсіндіріледі. Қорғаныс механизмдерін орнату және 
қауіпсіз тұрмыстық кеңістікті ұйымдастыру бойынша практикалық 
ұсыныстар беріледі. Сонымен қатар, ақпараттық материалдар, 
жадынамалар, постерлер мен жапсырмалар таратылады.

Қосымша ата-аналарға арналған онлайн-вебинарлар өткізу 
мүмкіндігі қарастырылады.

Білім беру ұйымдарының мектепке дейінгі тәрбиеленушілері 
мен бастауыш сынып оқушылары арасында ұйымдастырылатын 
«Терезеңді тексер» акциясы.

Балаларға үйдегі терезелердің қауіпсіздігін тексеруге 
шақыратын ашық түсті ескертпе-жапсырмалар тарату. Отбасылық 
бақылау дағдысын қалыптастыру мақсатында ата-аналарды терезе 
жақтауларына жапсырмаларды бірлесіп орналастыруға тарту.

Бұған қоса акцияға қатысқан отбасылар арасында фото немесе 
бейнечеллендж өткізу мүмкіндігін қарастыруға болады.

Қауіпсіздік стендтері мен постерлерді орналастыру.
Мектепке дейінгі және бастауыш білім беру ұйымдарында 

тұрақты түрде қауіпсіздік бұрыштарын рәсімдеу. Ақпаратты 
тоқсанына кемінде бір рет жаңарту. Жаднамаларды қолжетімді 
және көзге көрінетін орындарға (кіреберіс аймақтар, дәліздер, ата-
аналардың күту орындары) орналастыру.

4.5. Науқанды денсаулық сақтау ұйымдарында өткізу
Патронаждық қауіпсіздік аудиті. 
Жаңа туған нәрестенің үйіне барудың міндетті хаттамасына 

тұрғын-үй кеңістігін тексеруді енгізу. Медицина қызметкері ата-
аналарға балалардың қауіпсіздігін қамтамасыз ету бойынша 
ұсыныстар мен ақпараттық материалдар, сондай-ақ қауіп-қатерлер 
туралы түсіндірмелер береді.

Сондай-ақ, медициналық картаға қауіпсіздік бойынша 
кеңес берілгені  туралы қысқаша белгі қоюды енгізу мүмкіндігі 
қарастырылады.

Барлық денсаулық сақтау ұйымдарында қауіпсіздік стендтері, 
плакаттар, буклеттерді орналастыру.

Барлық денсаулық сақтау ұйымдарында (емханалар, 
ауруханалар, жеке медициналық орталықтар) балалар қауіпсіздігі 
бойынша тұрақты бұрыштардың болуын қамтамасыз ету.

Материалдарды күту аймақтарында, балалар дәрігерінің 
кабинетінде, травматология бөлімшелерінде орналастыру. 
Маусымдық қауіп-қатерлерді ескере отырып, көрнекі материалдарды 
жүйелі түрде жаңартып тұру.

Медицина қызметкерлерінің қатысуымен контент дайындау.
Хирургтардың, травматологтардың қатысуымен сұхбаттар 

циклін, қысқа метражды деректі бейнематериалдар мен зардап 
шеккен отбасылардың шынайы оқиғаларын (олардың келісімі 
болған жағдайда) пайдалана отырып, әлеуметтік роликтер түсіруді 
ұйымдастыру.

Қосымша ретінде осы материалдарды медициналық 
ұйымдардың ресми сайттарында, әлеуметтік желілерде 
орналастыру, сондай-ақ күту залындағы ішкі экрандарда көрсету 
мүмкіндігі қарастырылады.

4.6. Науқанды қоғамдық ұйымдармен бірлесіп өткізу
Тақырыптық кездесулер мен қоғамдық талқылаулар 

ұйымдастыру. 
Балалардың терезеден құлауының алдын алу және тұрмыстағы 

қауіпсіздік мәдениетін қалыптастыру мәселелері бойынша 
дөңгелек үстелдер, форумдар, қоғамдық тыңдаулар өткізу. Ата-
аналар қауымдастықтарының, ҮЕҰ (үкіметтік емес ұйымдардың), 
сарапшылар қоғамдастығының, білім беру, денсаулық сақтау 
және ТЖ органдарының өкілдерін тарту. Талқылау қорытындысы 
бойынша резолюциялар мен ұсынымдар дайындау.

Жергілікті жерлерде профилактикалық жұмыс жүргізу. 
Халықпен, оның ішінде тұрғын үйлерде, аулаларда, қоғамдық 

іс-шаралар аясындағы тұрғындар жиналыстарында өзара іс-қимыл 
жасау. Кішкентай балалары бар отбасылар үшін консультациялар 
өткізу, тұрғын үй кеңістігін қауіпсіз ұйымдастыру бойынша 
жадынамалар мен чек-парақтарды (чек-листерді) тарату.

Науқанды ақпараттық қолдау. 
Материалдарды таратуға белсенді қатысу. Ақпараттық 

қызмет әлеуметтік желілерде тақырыптық бейнероликтер мен 
жарияланымдар орналастыру, әлеуметтік жарнама науқандарына 
танымал тұлғаларды қатыстыру, тікелей эфирлер, сұхбаттар 
мен онлайн-талқылаулар өткізу, тұрғын үй кеңістігін қауіпсіз 
ұйымдастырудың жеке мысалдарымен бөлісу арқылы жүзеге 
асырылуы мүмкін.

Еріктілерді тарту.
Кішкентай балалары бар отбасыларға атаулы көмек көрсету 

үшін еріктілер топтарын құру және оқыту. Бұл көмекке алдын алу 
шаралары бойынша консультациялар беру, терезе шектегіштерін 
орнатуға жәрдемдесу және жиһаздарды дұрыс орналастыруға 
көмектесу кіреді.

Әлеуметтік акциялар мен көрсетілімдік флешмобтар өткізу.
Ата-аналар мен балалардың қауіпсіз мінез-құлық 

мәдениетін қалыптастыруға бағытталған әлеуметтік акциялар мен 
флешмобтарды ұйымдастыру.

Мониторинг және кері байланыс.
Науқанның жергілікті деңгейде жүзеге асырылуына 

мониторинг жасау. Тұрғындардан ұсыныстар жинау, проблемалық 
мәселелерді талдау және профилактикалық шараларды жетілдіру 
бойынша ұсыныстар енгізу.

4.7. Науқанды жергілікті және республикалық БАҚ-пен 
өткізу 

Тақырыптық кездесулер мен баспасөз шараларын 
ұйымдастыру.

Балалардың тұрмыстағы қауіпсіздігі мәселелері бойынша 
мемлекеттік органдар, сарапшылар, дәрігерлер, ТЖ қызметкерлері 
және қоғамдық ұйымдар өкілдерінің қатысуымен баспасөз 
конференциялары, брифингтер, дөңгелек үстелдер өткізу.

Материалдарды дайындау және орналастыру.
Баспа және электрондық БАҚ-та аналитикалық мақалалар, 

сұхбаттар, сарапшылардың пікірлері, әлеуметтік репортаждар және 
арнайы жобалар жариялауды бастау. Маусымдық тәуекелдердің 
жоғарылайтын кезеңдерінде (көктем-жаз) ақпараттар циклін 
әзірлеу.

Әлеуметтік жарнама.
Теледидар, радио және интернет платформаларында 

әлеуметтік бейнероликтер орналастыру. Терезелердің қауіпсіздігін 
қамтамасыз ету және тұрғын үй кеңістігін ұйымдастыру бойынша 
практикалық ұсыныстарды қамтитын бейнесюжеттерді дайындау.

Сандық медиадағы ақпараттық науқандар.
Жаңалық порталдары, онлайн басылымдар және әлеуметтік 

желілердегі ресми БАҚ аккаунттарын инфографика, бейнероликтер 
және «Қауіпсіздік минуты» жадынамаларын тарату үшін белсенді 
пайдалану.

4.8. Қорытынды кезең
Осы Ереже балалардың терезеден құлауының алдын алу үшін 

жүйелі және ведомствоаралық тәсілді қалыптастыруға және қауіпсіз 
өмір сүру ортасын құруға бағытталған.

Науқанның іс-шаралары мемлекеттік органдардың, білім беру 
және денсаулық сақтау ұйымдарының, қоғамдық бірлестіктердің, 
бұқаралық ақпарат құралдарының, тұрғын үй қатынастары 



«ТЕРЕЗЕ-SAFE» РЕСПУБЛИКАЛЫҚ НАУҚАНЫ

17

субъектілерінің және ата-аналар қауымдастығының үйлестіру, 
әріптестік және жауапкершілік қағидаттарына негізделе отырып 
жүзеге асырылады.

Аймақтық үйлестірушілер мен жергілікті атқарушы органдарға 
шараларды жергілікті ерекшеліктерді ескере отырып кезең-
кезеңімен өткізу, сондай-ақ іске асырылуын бақылау және жүргізіліп 
жатқан жұмыстың тиімділігін бағалау ұсынылады.

Науқан шараларының орындалуын бақылауды уәкілетті 
органдарға жүктеу және қол жеткен нәтижелер мен туындаған 
мәселелер туралы мерзімді есеп беру тиімді болады.

Науқанды іске асырудың күтілетін нәтижелері мынадай:
1) ата-аналардың алдын алу шаралары туралы ақпараттануын 

арттыру;
2) терезелерді күнделікті тексеру дағдысын қалыптастыру 

(«Қауіпсіздік минуты»);
3) терезе шектеуіштерін және басқа да қорғау құралдарын 

орнату тәжірибесін кеңейту;
4) балалардың терезеден құлауына байланысты жарақаттар 

мен оқиғаларды азайту.
Бұл ұсыныстар іске асыру тәжірибесіне, өңірлердің 

ұсыныстарына және алдын алу шараларының тиімділігін талдауға 
байланысты толықтырылуы және нақтылануы мүмкін.

